
1 статья. Пыртны “Коми Республика мутасын инвестиция удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4221 ст.; 7 №, 4486 ст.; 2007, 2 №, 4706 ст.; 12 №, 5268 ст.; 2008, 5 №, 200 ст.; 11 №, 620 ст.; 2009, 7 №, 80 ст.; 2010, 17 №, 394 ст.; 44 №, 1016 ст.; 2011, 14 №, 343 ст.; 37 №, 970 ст.; 2013, 17 №, 344 ст.; 37 №, 686 ст.; 2015, 7 №, 69 ст.; 21 №, 292 ст.; 2016, 12 №, 145 ст.; 17 №, 237 ст.) татшӧм вежсьӧмъяс:
1. 111 статьяӧ содтыны татшӧм сюрӧса 3 юкӧн:
“3. Инвестиция проектъяс збыльмӧдігӧн, сы лыдын федеральнӧй олӧмӧ пӧртысь власьт органъяскӧд, Коми Республикаса олӧмӧ пӧртысь власьт органъяскӧд да меставывса асвеськӧдлан органъяскӧд инвестиция удж нуӧдысь субъектъяслӧн ӧтув уджалігӧн, тайӧ статьяӧн урчитӧм отсӧг босьтӧм могысь инвестиция удж нуӧдысь субъект вермӧ шыӧдчыны инвестицияяс кыскӧм да Коми Республика мутасын инвесторъяскӧд удж серти торъя организацияӧ, кодкӧд Коми Республикаса Веськӧдлан котыр кырымалӧма ӧтув уджалӧм йылысь артмӧдчӧм, сы лыдын Коми Республика мутасын збыльмӧдан инвестиция проектъяс “ӧти ӧшинь” принцип серти нуӧдны отсалӧм вылӧ (водзӧ – ӧтув уджалӧм йылысь артмӧдчӧм).
Тайӧ юкӧнын индӧм торъя организация йылысь юӧр йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын ӧтув уджалӧм йылысь артмӧдчӧм кырымалан лунсянь 10 уджалан лун чӧжӧн.”.
2. 12 статьяын:
1) 4 пунктын “субъектъяслӧн инӧдъяслысь зумыдлун.” кывъяс вежны “субъектъяслӧн инӧдъяслысь зумыдлун;” кывъясӧн;
2) содтыны татшӧм сюрӧса 5 пункт:
“5) Коми Республика мутасын инвестиция удж збыльмӧдан юалӧмъяс видлалігӧн Коми Республикаса Веськӧдлан котырӧн лӧсьӧдӧм да инвестиция удж нуӧдысь субъектъяслӧн участвуйтӧмӧн артмӧдӧм координационнӧй да сӧвещательнӧй органъяслӧн заседаниеясын участвуйтны позянлун.”.
3. 122 статьяын 1 юкӧнса 1 да 2 пунктъяс гижны тадзи:
“1) объектъяс, кутшӧмъясӧс меститӧмыс сетас позянлун содтыны уджалан места лыд Коми Республикаса муниципальнӧй юкӧнын, кӧні найӧ меститчӧмаӧсь, но:
50 уджалан местаысь оз этшаджык вылӧ Коми Республикаса муниципальнӧй юкӧн мутасын, кӧні олысьяс лыдыс 40 сюрс мортӧдз (бӧръясӧ пыртӧмӧн);
100 уджалан местаысь оз этшаджык вылӧ Коми Республикаса муниципальнӧй юкӧн мутасын, кӧні олысьяс лыдыс 40 сюрс мортысь унджык;
2) объектъяс, кутшӧмъясӧс меститӧмыс проектлӧн проектнӧй вынйӧр серти уджавны заводитӧм бӧрын сетас позянлун 1 прӧчент вылӧ да унджык содтыны быдвося вот мынтӧмъяс, кутшӧмъясӧс вуджӧдӧны Коми Республикаын муниципальнӧй юкӧнлӧн сьӧмкудйӧ, кӧні проектсӧ збыльмӧдӧны;”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

